
Cənubi Qafqazda aĢkar olunmuĢ ilk hominid qalığı Son Miosen dövrünə 

(yuxarı sarmat dövrü) aid olunur. Belə ki, 1939-cu ildə Udabnodan aĢkar 
olunmuĢ nümunə morfoloji xüsusiyyətlərinə görə Homininae yarım fəsiləsinin 
nəsli kəsilmiĢ Dryopithecini nəslinin Dryopithecus cinsinə, məməli mərhələsinə 
görə isə Homininae yarım fəsiləsinin nəsli kəsilmiĢ Graecopitheini nəsilinin 
Ouranopithecus cinsi növləri ilə eyni dövrə aiddir. Bununla bərabər bütün 
nəĢrlərdə udabnopitekin stratiqrafik vəziyyəti (yuxarı misosen və yaxud sarmat) 
eynidir.  

Cənubi Qafqazda erkən homo növlərinin yayılmasını təsdiq edən ilk ən 
qədim maddi dəlillər XX əsrin 70–ci illərində Azıx mağarasının alt təbəqələri və 
son 30 ildə Dmanisi, Qaraca erkən pleystosen düĢərgələrində də qeydə alınıb 
öyrənilmiĢdir. 

1991–2005 ci illərdə Dmanisi məskənindən iki yeniyetmə və üç yaĢlı 
olmaqla beĢ kəllə aĢkar olunmuĢdur (üç kiĢi, iki qadın). Kəllə həcmi 545 sm3–
775 sm3 arası dəyiĢir. 2022-ci ildə Dmanisi yaxınlığında Orozmani məskənində 
1,8 milyon il əvvələ aid diĢ aĢkar olunmuĢdur.  

1968–ci ildə Azıx mağarasından aĢkar olunan alt çənə sümüyü hissəsi 
Homo sapiens neanderthalensis istiqamətində transformasiya edən Homo 
heidelbergensis dairəsinə aiddir; geoloji cəhətdən mindel–riss dövrünə, 
arxeoloji cəhətdən orta aĢel mədəniyyətinin sonuna aiddir. Cənubi Qafqazda 
dövrə dair digər qalıqlar 1959 və 1984–cü illərdə Kudar–1 mağarasının V AĢel 
təbəqəsində (üç hominid diĢi (iki kəsici və bir azı diĢi)) aĢkar olunmuĢdur. 

Cənubi Qafqazda bütün məlum neandertal qalıqları (klassik neandertal 
qrupuna aid olur) natamamdır və dəfn mənası yoxdur. Sakajia məskənindən olan 
natamam üst çənə istisna olunmaqla, digər bütün sümüklər bir neçə ayrılmıĢ 
diĢdən ibarətdir.  

Azərbaycan ərazisində yeganə neandertal qalığı 2010-cu ildə Azıx 
mağarasında aparılan qeyri qanuni ―qazıntılar‖ zamanı əldə olunmuĢdur. Azıx 
mağarasının orta paleolit dövrünə aid təbəqənin üst layında, mağaranın 
divarına yaxın hissəsində neandertal insana aid sol birinci daimi azı diĢi (M1) 
aĢkar olunmuĢdur. DiĢin aĢkar olunduğu horizontda aĢkar olunmuĢ heyvan diĢi 

ESR müəyyən olunması əsasında 100 ± 7 min il bundan əvvələ aid 
olunmuĢdur. 

Gürcüstan ərazisində, Kutaisi və Çiatura yaxınlığında beĢ orta paleolit 
düĢərgəsindən insan qalığı aĢkar olunmuĢdur (Curuçula (II təbəqə), Sakajia, 
Bronze (VIII təbəqə), Ortvala (III a təbəqəsi) mağaralarında və Ortvale Klde (II 
stratiqrafik təbəqənin V layında) aĢkar olunmuĢdur. 

Cənubi Qafqazda üst paleolit dövrünə dair insan qalıqları Gürcüstan 
ərazisində, 12–10 min il əvvələ aid olunan mandibul hissəsi Devisxvreli 10 min 
il əvvələ aid bir neçə kəllə sümüyü parçası Sakajia (11 min il əvvəl)tədqiqatlar 
üçün yararlı olmamıĢdır. Son illər Bondi mağarasında aĢkar olunan diĢ üst 
paleolitə aid ən qədim nümunə hesab olunur. DiĢin anatomik müayinəsi (xarici 
müayinəsinə əsasən) onun neandertala yaxud anatomik cəhətdən müasir 
insana (AMĠ) məxsus olması müəyyən olunmamıĢdır. Bondi mağarasından 
olan diĢ AMĠ və neandertal diĢindən kiçikdir. Hər iki tac diametrlərinin, müasir 
insan və neandertallar arasında mühüm uyğunluğu, Bondi diĢinin onun 
əsasında hər hansı növə ayırmağı qeyri mümkün edir. 

Beləliklə, əgər ötən əsrin 40-cı illərindən aparılmıĢ tədqiqatlar regionun 
hominoidin təkamül zonası olduğunu göstərdisə, son 40 ildə aparılmıĢ 
tədqiqatlar regionda Homo cinsinin bütün növlərinin - Homo erectus, Homo 
heidelbergensis, Homo neanderthalensis və müasir tipli insanların yayıldığını 
təsdiq etdi.  

